Rheoliadau Trwyddedu Gweithgareddau Antur, 1996 
L1 Cyflwyniad
Cafodd y Rheoliadau hyn eu cymeradwyo dan Ddeddf Canolfannau Gweithgareddau (Diogelwch Pobl Ifanc) 1995, a chyflwynwyd cynllun trwyddedu i ddarparwyr gweithgareddau antur.  Mae goblygiadau pwysig i’r rheoliadau hyn i bawb sy’n cynllunio, trefnu, arwain neu’n darparu rhai gweithgareddau antur.

L2 Yr Awdurdod Trwyddedu

Sefydlwyd yr Awdurdod Trwyddedu dan Ddeddf 1995.  Mae’r Rheoliadau presennol yn nodi’r fframwaith cyfreithiol y mae’n rhaid i’r Awdurdod Drwyddedu weithio o’u mewn.  Mae’n rhaid i’r Awdurdod Trwyddedu ystyried ceisiadau am drwyddedau gan ddarparwyr, cynnal archwiliad, a phenderfynu rhoi trwydded ai peidio.  Gellir cynnwys amodau fel cyfyngu ar weithgareddau ac ar hyd y drwydded.  Mae ganddynt hefyd yr awdurdod i ddiddymu'r drwydded.  Y ddeddfwriaeth sy’n rheoli hyn yw Deddf Iechyd a Diogelwch yn y Gweithle 1974, fel y cafodd ei diweddaru.  Mae’r pwyslais ar werthuso asesiad risg a rheolaeth y darparwyr wrth ystyried y cais.  Mae agweddau fel cymwysterau a phrofiad yr hyfforddwyr, y cymarebau goruchwylio ar gyfer partïon, polisïau a threfnau cymorth cyntaf ac argyfwng, cofnodion damweiniau a’r offer, a chyfleusterau’r darparwyr, i gyd yn cael eu hystyried.  Ceir cylch o archwiliadau a system adnewyddu trwydded pan ddaw i ben, yn ogystal â system gwyno.
L3 Gweithgareddau y mae’r Rheoliadau yn berthnasol iddynt
Mae’r gweithgareddau a ganlyn yn dod o dan y Rheoliadau:

	DRINGO
	CHWARAEON DŴR
	TEITHIO
	OGOFA

	Dringo creigiau
	Canŵio
	Mynydda
	Ogofa

	Abseilio
	Caiacio
	Cerdded
	Ceudyllau

	Cerdded  

Ceunentydd
	Cychod y Ddraig

Rafftio Dŵr Gwyn
	Rhedeg Mynyddoedd
	Archwilio Cloddfeydd

	Dringo Iâ
	Hwylio

Bwrdd Hwylio
	Cyfeiriannu
Merlota
	

	
	Sgïo Tonnau
Adeiladu Rafft
	Beicio oddi ar y

Ffordd
	

	
	
	Sgïo oddi ar y ‘piste’
	


Mae’r gweithgareddau hyn yn cael ei ddiffinio’n fanwl yn y Rheoliadau, a dylid edrych arnynt os oes gennych unrhyw amheuaeth.  Gellir eithrio rhai gweithgareddau o’r tabl uchod dan rai amodau, tyrau abseilio artiffisial a waliau dringo er enghraifft.  Mae’r Comisiwn Iechyd a Diogelwch yn ei gyhoeddiad ‘Canllawiau ar y Rheoliadau i’r Awdurdod Trwyddedu’, yn nodi manylion pellach ar lefelau peryglon pob un o’r gweithgareddau hyn a’r cymwysterau angenrheidiol sy’n rhaid i arweinydd/hyfforddwr y grŵp eu cael a’r cyngor arbenigol technegol  sydd ar gael i ddarparwr.
Mae’r Ddeddf yn berthnasol i weithgareddau ym Mhrydain yn unig, ond bydd darparwyr cyfrifol yn y DU yn gweithredu safonau tebyg pan fyddant yn darparu gweithgareddau mewn gwledydd eraill.

L4 Pa ddarparwyr sydd angen trwydded arnynt?
Mae’n rhaid i unrhyw un sy’n darparu gweithgareddau antur y mae’r cynllun yn berthnasol iddynt, ac am dâl, (nid oes rhaid gwneud elw) gael trwydded a chadw at ei hamodau.  Mae’r cynllun yn berthnasol i bawb sy’n gwerthu gweithgareddau antur i Ysgolion / Canolfannau, i’r cyhoedd i bobl ifanc dan 18 oed.  Gall hyn gynnwys cyrff masnachol a gwirfoddol.   Felly, mae angen i ysgol / ganolfan wirio a yw unrhyw ddarparwr maent eu defnyddio ar gyfer gweithgareddau wedi ei rheoleiddio, yn drwyddedig ar gyfer y gweithgareddau hynny.  Gall darparwr fod yn unigolyn, yn grŵp, yn gwmni, awdurdod lleol, ysgol, gwasanaeth, cymdeithas, ymddiriedolaeth, partneriaeth neu glwb.
Nid oes angen trwydded ar ysgol i ddarparu ar gyfer pobl ifanc sydd yn yr ysgol, ond bydd disgwyl iddynt weithredu’r un safonau arweinyddiaeth, rheolaeth a gofal sydd eu hangen ar gyfer sefydliadau trwyddedig.  Mae angen trwydded ar ysgol os yw’n darparu gweithgareddau i bobl ifanc ysgol arall neu aelodau’r cyhoedd, ar gyfer gweithgareddau sy’n dod o dan y Rheoliadau.  Mae hyn yn cynnwys gweithgareddau Gwobr Dug Caeredin lle mae’r ysgol yn darparu ar gyfer cyn ddisgyblion, pobl ifanc o ysgol arall neu bobl ifanc arall dan 18 oed.
Mae gofyn i ganolfannau addysg awyr agored sy’n cael eu rhedeg gan Awdurdodau Lleol gael trwydded ar gyfer unrhyw weithgaredd sy’n dod o dan y Rheoliadau.  Mae angen trwydded ar y gwasanaeth ieuenctid er enghraifft os yw’n ddarparwr uniongyrchol teithiau hir Gwobr Dur Caeredin i bobl ifanc annibynnol, nad ydynt yn yr ysgol neu’n dod o wahanol ysgolion.
Mae Canolfan Ieuenctid yn cael ei hystyried gan yr DfES fel cymdeithas wirfoddol i bwrpas y Rheoliadau ac ni fydd angen trwydded arni ar gyfer gweithgareddau rheoledig, oni bai ei bod yn darparu ar gyfer y rhai nad ydynt yn aelodau.  Gall y lluoedd Arfog ddarparu gweithgareddau ond mae ganddynt indemniad y Goron o’r Rheoliadau.
Mae rhestr lawn o ddeiliaid trwydded AALA ynghyd â chyngor defnyddiol i ddarparwyr a chleientiaid ar gael ar y wefan: <http://www.aala.org.uk>
L5 Goblygiadau
Trefnwyr gweithgareddau:

· Mae’n rhaid i’r trefnwyr gydymffurfio â gofynion diogelwch yr Awdurdod Addysg Lleol fel y nodir yn y cyfarwyddyd hwn.
· Mae’n rhaid i’r trefnwyr sicrhau nad ydynt yn cynnig gweithgareddau wedi eu diffinio am dâl i unrhyw un dan 18, ac eithrio i’w haelodau eu hunain oni bai fod ganddynt drwydded neu’n ddefnyddio darparwyr sydd wedi’u trwyddedu ar gyfer y gweithgareddau sy’n cael eu cynnig.  Mae gwneud hynny’n drosedd.
· Dylai’r trefnwyr ddeall bod tâl yn golygu unrhyw gyfnewid arian rhwng y partïon, hyd yn oed pan fo’r hyfforddiant neu’r arweinyddiaeth am ddim, ond na fyddai ar gael i unrhyw un nad yw wedi talu am gludiant, llety, bwyd neu ran arall o becyn y darparwr.
· Ni ddylai trefnwyr ddefnyddio unrhyw ddarparwyr gweithgareddau trwyddedig oni bai fod ganddynt drwydded yr Awdurdod Trwyddedu a’u bod yn gallu rhoi rhif y drwydded.  Argymhellir yn gryf bod hyn yn cael ei wirio ar wefan  AALA e <http://www.aala.org.uk> neu drwy gysylltu â’r Awdurdod Trwyddedu Gweithgareddau Antur,  44 Lambourne Crescent, Parc Busnes Caerdydd, Llanishen, Caerdydd CF14 5GG.  Ffôn 02920 755 715. 
E-bost: info@aala.org.uk <mailto:info@aala.org.uk>
· Dylai’r trefnwyr sylweddoli fod trwydded darparwr yn berthnasol i’r gweithgareddau penodol a nodwyd uchod yn unig. Hynny yw, gellir trwyddedu darparwr ar gyfer un neu ragor o’r gweithgareddau hyn, a dim ond y gweithgareddau trwyddedig hynny a nodwyd ar y drwydded bydd y darparwr yn gallu eu cynnig.  Mae’r rhan fwyaf o ddarparwyr yn cynnig ystod ychwanegol o weithgareddau nad yw’r Rheoliadau Trwyddedu yn berthnasol iddynt, ac felly nid oes angen trwydded arnynt ar eu cyfer.

· Dylai’r trefnwyr sylweddoli mai dim ond unigolion gyda’r cymwysterau a’r profiad priodol yn y gweithgaredd dan sylw a ddylai darparu gweithgareddau antur, boed yn drwyddedig ai peidio.
· Dylent nodi bod cyflogi hyfforddwyr gweithgareddau sy’n gweithio ar eu liwt ei hunain a heb drwydded, fel athrawon llanw i ddarparu gweithgareddau trwyddedig i bobl ifanc yn gyfreithiol os yw’r Ysgol / Ganolfan yn cwrdd â’r rheoliadau arferol ar gyfer cyflogi athrawon a staff eraill.   Dylai Ysgolion / Ganolfan sicrhau bod gan staff fel hyn y cymwysterau priodol, eu bod wedi’u gwirio gan yr heddlu, lle bo angen, a’ui bod yn darparu hyfforddiant i bobl ifanc yr Ysgol / Ganolfan sy’n eu cyflogi yn unig.

L6 CYFFREDINOL

Mae copi o’r rheoliadau llawn (Guidance to the Licensing Authority on the Adventure Activity Licensing Regulations, 1996) ar gael o HSE Books, PO Box 1999, Sudbury, Suffolk  CO10 6FS.  Ffôn 01787 881165.

I gael rhagor o gyngor neu eglurhad, cysylltwch â’r AALA ar 02920 755 715 neu eich Swyddog Datblygu Gweithgareddau Agored.
